GLOSSARIY
GIDROLOGIYA – Yer to‘g‘risidagi fanlar turkumiga kiruvchi fan bo‘lib, u gidrosferaning xususiyatlarini, unda kechadigan jarayonlarni va hodisalarni atmosfera, litosfera va biosfyera bilan bog‘liq holda o‘rganadi.
GIDROMETRIYA – fani gidrologiyaning o‘lchov usullari va qurilmalari haqidagi qismidir. Bu fan suv rejimi elementlari (suv sathi, sarfi, suvning tezligi, suv yuzasi nishabligi) ni o‘lchash, kuzatish usullarini ishlab chiqish va ularni bevosita amalga oshirish ishlari bilan shug‘ullanadi. 
GIDROGRAFIYA – ma’lum hududdagi suv obyektlarining o‘ziga xos xususiyatlarini joyning tabiiy geografik sharoitiga bog‘liq holda o‘rganib, ularning gidrologik bayonini tuzish bilan shug‘ullanadi.

GIDROLOGIK HISOBLASHLAR – barcha suv xo‘jaligi, gidrotexnika inshootlarini loyihalash, qurish va ekspluatatsiya qilish uchun zarur bo‘lgan gidrologik ma'lumotlarni matematik va ayrim hollarda geografik usullarni qo‘llab, hisoblab berish vazifasini bajaradi.

GIDROLOGIK PROGNOZLASH –gidrologiya va meteorologiya ma'lumotlariga asoslangan holda suv obyektlaridagi gidrologik hodisalarni oldindan aytib berish vazifasini bajaradigan fan.
GIDROSFERA – Yerning suvli qobig‘i. Gidrosfera deganda asosan okean va dengiz suvlarini, shuningdek, Yer ustidagi (daryo, ko‘l, botqoqlik, muz, qor) va Yer osti suvlarini, atmosferadagi suv bug‘larini, muz kristallarini tushunamiz. Gidrosfera uch holatda uchraydi: qattiq, suyuq, bug‘.

ATMOSFERA – Yerning gaz (havo) qobig‘idir. U turlicha kelib chiqishga va yoshiga ega bo‘lgan gazlarning mexanik aralashmalaridan iborat.
YOG‘IN GRADIYENTI –yog‘inning har 100 m balandlikka to‘g‘ri keladigan ortish miqdoriga aytiladi.
IZOGIYETLAR – bu bir xil yog‘in yoqqan nuqtalarni tutashtiruvchi chiziqlar.

SHUDRING – musbat haroratlarda tunda tuproq, o‘t va gorizontal buyumlarda paydo bo‘lgan suvning mayda tomchilari.
QIROV – gorizontal sirtlarda manfiy haroratlarda radiatsion sovish natijasida hosil bo‘ladigan qattiq mayda kristall yog‘in.
YAXMALAK – Shivalama yoki o‘ta sovugan yomg‘ir tomchilarining muzlashi natijasida Yer sirtida va turli buyumlarda tiniq yoki xira muz qatlamining hosil bo‘lishi.
TUMAN – Bevosita Yer sirti ustida muallaq holatda bo‘lgan kondensatsiya mahsulotlarining (tomchilar, kristallar) yig‘ilishi.
DIMKA – (tuman pardasi, siyrak tuman). Bu Yer sirti yaqinida havoda muallaq holatdagi suv bug‘inining kondensatsiya yoki sublimatsiyasi mahsulotlari orqali yuzaga kelgan havoning kuchsiz xiralanishi.

G‘UBOR –Yer sirti yaqinida havoda muallaq holatdagi chang, tuman, qum zarrachalari orqali havoning ancha kuchli xiralanishi.

QOR BO‘RONI – Yer sirti ustidan qorning yetarlicha kuchli hamol bilan ko‘chishi.
CHANGLI BO‘RON – Bu katta miqdordagi chang yoki qumning kuchli shamol bilan ko‘chishidir.

MOMAQALDIROQ – kuchli yomg‘irli to‘p-to‘p bulutlar bilan bog‘liq. U bulutlar va Yer orasida bir necha bor takrorlanadigan elektr razryadlari (chaqmoq) va tovushli hodisalar (momaqaldiroq) bilan xarakterlanadi. Momaqaldiroqlar ko‘pincha jala yog‘inlari, kuchli qasirg‘a shamollari va do‘l bilan birga kuzatiladi.

DIGIDROL – Suyuq holatda suv asosan ikkita oddiy molekulalardan (H2O)2 tashkil topishi.

TRIGIDROL – Suv qattiq holatda bo‘lganida uchta oddiy molekulalardan (H2O)3 iborat bo‘lishi.

GRAVITATSION JARAYON – deganda tog‘ jinslarining og‘irlik kuchi ta’sirida bir joydan ikkinchi joyga ko‘chishini tushunish lozim. Surilma, tog‘ va alohida toshlarning qulashi, ko‘chki, sel hodisalari, sharsharalar, suv oqimi gravitatsion hodisalardir.

 BUG‘LANISH –molekular tortishish kuchlarini yengish uchun tezligi yetarli bo‘lgan alohida molekulalarning suyuqlik yoki qattiq jismlar sirtidan atrofdagi fazoga o‘tishi.

VOZGONKA – Qattiq holatdagi suvning (muz yoki qor) bug‘ga aylanishi. 

YALPI BUG‘LANISH – Tuproq va o‘simliklar yuzasidan suvning bug‘ga o‘tishi.

TRANSPIRATSIYA – o‘simliklarning o‘sishi jarayonida suvning sarflanishi. 
FIRN CHIZIG‘I – Muzlikning to‘yinish qismi bilan sarf bo‘lish qismi o‘rtasidagi chegara.

FIRN OBLASTI – muzlikning to‘yinish qismi.
ABLYASIYA – muzlikning sarf bo‘lishi. 
DOIMIY MUZLOQ YERLAR – Cho‘kindi tog‘ jinslari bilan Yer osti suvlarining birgalikda muzlab qolish hodisasi.
ABIOGEN –Yer tarixining paleozoygacha bo‘lgan davrni o‘z ichiga oladi va geografik qobiq hamda landshaft sferasi shakllana boshlagan davr.

BIOGEN – Paleozoy, mezozoy eralarini hamda kaynazoy erasining paleogen va neogen davrlarini o‘z ichiga olgan davr.
ATROPOGEN – bu bosqich kaynazoy erasining to‘rtlamchi davriga to‘g‘ri keladi. Bu davr yerning geografik qobig‘i insonning yashash makoniga, uning xo‘jalik yuritish arenasiga aylanadi.
KENGLIK ZONALLIGI – Tabiiy geografik jarayonlar, komponentlar, geosistemalarning ekvatordan qutblarga tomon qonuniy ravishda almashinib borishi.

LANDSHAFT – Tabiiy geografiyadagi asosiy tushunchalardan biridir. U nemischa «die landsshaft» so‘zidan olingan bo‘lib, joy, manzara, hudud  ma’nolarini bildiradi.
UROCHISHA – Relyefning qabariq yoki botiq shakllari yoki tekislik qismlarida bir xil tog‘ jinslari ustida tarkib topgan, suv oqimining umumiy yo‘nalishi, nuroq jinslarning olib ketilishi, kimyoviy elementlar migrasiyasi umumiy bo‘lgan fatsiyalar sistemasi.

LANDSHAFTLARNING BARQARORLIGI – Tashqi tabiiy yoki antropogen omillar ta’siriga nisbatan o‘z strukturasini, ya’ni ichki aloqadorliklar xarakterini saqlagan holda bardosh bera olish va shu bilan birga tashqi ta’sirlar natijasida o‘zgargan yoki buzilgan bo‘lsa, avvalgi holatini qayta tiklay olish xususiyatlari.
GIDRAVLIKA – yunoncha (xyudor)-suv va (aulos)-quvur. (Suyuqlik texnikaviy mexanikasi) suyuqlik tinch holda harakat holatidagi o‘zgarishi qonunlarini, shuningdek, mazkur qonunlarini aniq muhandislik masalalari yechishda qo‘llanish usullari o‘rganish bilan shug‘ullanadigan fan.

GIDRODINAMIKA – suyuqlik harakat paytidagi gidrodinamik elementlarning o‘zgarish qonunlarini o‘rganadi.

GIDROSTATIKA – suyuqlik tinch holatidagi qonunlarini o‘rganadi. Bunday qonunlar o‘rganishdan maqsad – suyuqlikning chuqurligi bo‘yicha ixtiyoriy nuqtalarda gidrostatik bosimning o‘zgarishini aniqlashdan iborat.

GIDRAVLIK RADIUS – oqimning ko‘ndalang kesmi maydonining shu kesimdagi o‘zanining ho‘llangan perimetriga aytiladi.

SUYUQLIK – oquvchanlik xususiyatiga ega bo‘lib, u qanday shakldagi idishga quyilsa, o‘sha idish shaklini oladi, ya’ni o‘zining barqaror shakliga ega emas.

TRAYEKTORIYA – berilgan suyuqlik zarrachalarini vaqt o‘tishi bilan bosib o‘tgan yo‘li.

IDIAL SUYUQLIK – bosim va harorat ta’sirida o‘z hajmini mutlaqo o‘zgartirmaydigan yoki mutlaqo siqilmaydigan, o‘zgarmas zichlikka ega bo‘lgan va ichki ishqalanish kuchi bo‘lmagan suyuqlik. 

ZICHLIK – hajm birligidagi modda massasining miqdori. 

SOLISHTIRMA OG‘IRLIK – hajm birligidagi moddaning og‘irlik miqdori.

QOVUSHQOQLIK – suyuqlik qatlamlarining orasidagi sathda ishqalanish kuchini yengishga, ya’ni qatlamlarning o‘zaro siljishiga sarf bo‘lgan kuch.

PEZOMETR – gidrostatik bosimni suv yordamida o‘lchaydigan asbob. Bosimning miqdori shisha naycha ichida ko‘tarilgan suyuqlik balandligi bilan aniqlanadi.

VAKUUM – gidravlikada suyuqlik to‘ldirilgan berk idish ichidagi ixtiyoriy nuqtasida mutlaq bosimli atmosfera bosimdan past bo‘lgan holat.

OQIM CHIZIG‘I – barqaror harakatda oqim chizig‘i vaqt o‘tishi bilan o‘zgarmas trayektoriyani anglatib, shu yo‘l uzunligi bo‘yicha suyuqlik zarrachalar birin-ketin harakatlanadi.

ELEMENTAR OQIM NAYCHASI – suyuqlik oqimining bir qismi bo‘lib, u harakat qilayotgan suyuqlik ichida berk chegara chizig‘ida nuqtalar orqali o‘tkazilgan oqim chiziqlari bilan chegaralangan.

OQIMNING KO‘NDALANG KESIMI – suyuqlikning oqim chiziqlariga tik o‘tkazilgan tekislik yordamida kesib o‘tgan yuzaga aytiladi va u yuza oqimining ichida joylashgan bo‘lib, jonli kesma deyiladi.

